
Ataatsimiinneq aallartippoq nal. 8.30 
 
Peqataasut: 

Atassut 
Søren Alaufesen, Sisimiut 
Karl Davidsen, Maniitsoq 
Bitten Heilmann, Maniitsoq 
 
Demokraatit 
Ib Goldbach, Maniitsoq - Palle Christiansen, Sisimiut taarserlugu 
 
Inuit Ataqatigiit 
Katrine Larsen Lennert, Sisimiut 
Agathe Fontain, Sisimiut 
Mimi Karlsen, Maniitsoq 
Beathe Poulsen, Maniitsoq 
 
Siumut 
Hermann Berthelsen, Sisimiut 
Karl Lyberth, Maniitsoq 
Evelyn Frederiksen, Sisimiut 
Alfred Olsen, Sisimiut 
Efraim Olsen, Maniitsoq 
Hans Frederik Olsen, Sisimiut 
Morten Siegstad, Sisimiut 
 
 
Nalunaaruteqarlutik peqataanngitsut: 
Palle Christiansen (D), Sisimiut 
 
Nalunaaruteqaratik peqataanngitsut 

Siulequt  
 
Kommunini suliassaqarfiit aaqqissuuteqqineqarnerat pillugu Inatsisartut inatsisaat nr. 14, 19. 
november 2007-imeersumi § 9, imm. 1 malillugu Ikaarsaariarnermi Ataatsimiititaliami ilaasortaq 
ukiumigut utoqqaanertaq inissitsiterluni ataatsimiinissamut ataatsimiigiaqqusissaaq. 
 
Ikaasaariarnermi ataatsimiititaliaq inatsisartut inattsisaanni nr. 20-mi novembarip 3-ani 1994-
imeersup kommunalbestyrelsit, nunaqarfinni aqutsisut il.il. pillugit inatsisartut inatsisaatigut nr. 6 
juunip 12-ni 1995-imeersukkut allangortinneqartup paragraffii 6-immit 8-mut naapertorlugit 
inissitsitissaaq. 
 
Qinersinermut Ataatsimiititaliap allattoqarfiata apriilip 23-iani mail-ikkut Qeqqani kommuuni nalu-
naarfigaa, Qinersinermut Ataatsimiititaliap qinersineq pillugu naammagittaalliortoqarsimanngitsoq 
ilisimagaa, qinersinermullu siulersuisut ataatsimeereersimammata, taamaattumik Qinersinermut Ataat-
simiititaliap Qeqqani kommuunimi Ikaarsaariarnermi Ataatsimiititaliamut qinersineq akuersissutigigaa.  
 
Ilanngullugu ilisimatitsissutigineqarpoq, Qinigaasinnaaneq pillugu ataatsimiititaq, qinikkat sinniisussallu 
qinigaasinnaassuseqarnersut misilillugit ataatsimiissimasoq. Qeqqani kommuuni qinigaasinnaas-
suseqanngitsunik attorneqanngimmat, Qeqqani kommuunip Demokratiniik sinniisussaq aggersarne-
qarsinnaasoq nalunaarutigineqarpoq. 
 
Ilisimatitsissutitut aamma nalunaarutigineqassaaq, soorlu ullormut oqaluuserisassani takuneqarsinnaasoq, 
ataatsimiititalianut ataavartunut aamma Kalaallit Nunaani Kommuneqarfiit Kattuffianni aallartitanik 
qinersisoqassasoq. Kisiannili ataatsimiititalianut allanut, kommissioninut, siulersuinut taamaaqataannullu 
toqqaasoqassanngimmat, massakkut Sisimiuni Maniitsumilu kommunalbestyrelsiusut ataatsimiititalianut 
allanut, kommissioninut, siulersuinut taamaaqataannullu toqqagaasa atuuffiat uuma ukiup naanerani 
aatsaat atorunnaatussaammata. 
 
 
Efraim Olsenip oqalugiaataa 
”Ataatsimiinneq ammarpoq.  
 
Maani isersimasut, tusarnaartut isiginnaartullu tamassi, Ikaarsaariarnermi Ataatsimiititaliap 
ullumikkut apriilip 24-iani siullermeerluni initsitsiterluni ataatsimiinnerannut tikilluaritsi. 
 
Arnat angutillu, nuannaarutigaara Maniitsup Sisimiullu kommuuniissa kattunnissaanni Ikaarsaa-
riarnermi Ataatsimiititaliamut qinigaasusi siulliit, qinikkanik utoqqaa-nersatut tikilluaqqusinnaa-
gassi;  pilluaritsilu. 
 
Kalaallit Nunaata oqaluttuarisaanerani nutaanerusumi ukioq manna pingaarutilittut ilannguttus-
saavoq. Tassa kommuunit 18-iusut sisamaannanngorlugit kattutsinneqarmata.  
 
Ilissilu qeqqani kommuunit marluk Maniitsoq Sisimiullu sinnerlugit 2009-ip aallaqqaataani 
kommunalbestyrelsiulertussaavusi, maannakkut Ikaarsaariarnermi Ataatsimiititaliatut taagorneqa-
rallartussaallusi. Taamaakkaluartoq suliassat nutaat qanoq ilusilissanerlugit sulisussaavusi, 
kattunnerummi siunertaraa innuttaasut qanittumik assigiinnerusumillu sullinneqarnissaat sulissuti-
gissallugu. 

Qineqqusaarnissinni partiisi ammalu inuttut nammineq sulissutigerusutasi innuttaasunut saqqum-
miussorsimavasi. Taamaatumik inuutaasut aamma pissangapput pitsaasumillu sullinneqarnissartik 
alapernaasertussaallugu. 
 
Neriuutigaara upperalugulu ulluni ukunilu tulliuttuni, suleqatiilluarumaarluta.  
 
Kommunini marlunni kattuttuni inuttaasut tamassi pilluaritsi. Ullumikkut ulloq nalligarput tassaa-
gilitoq siunissamut neriuummik peqarluni tamatsinnut angusaqarfiusumik suliniarfiusoq. 
 
Qujanaq.” 
 
 
 
 
 
 
 
Imm. 01 Oqaluuserisassat akuerineqarneri 

Aalajangiineq 
 
Oqaluuserisassat akuersissutigineqarput. 

Imm. 02 Siulittaasumik qinersineq 

Kommunini suliassaqarfiit aaqqissuuteqqineqarnerat pillugu Inatsisartut inatsisaat nr. 14 novembarip 
19-ni 2007-imeersumi § 9, imm. 3 naapertorlugu siulittaasumi qinersineq ilaasortamit ataatsimii-
giaqqusisimasumit siulersorneqassaaq. 
  
Efraim Olsen Ikaarsaariarnermi ataatsimiititaliami utoqqaanersatut ataatsimiigiaqqusisuuvoq. 
 
Siulittaasumik, siulittaasup tullianik aamma siulittaasup tulliata aappaannik kommunalbestyrelsit, nu-
naqarfinni aqutsisut il.il. pillugit inatsisartut inatsisaanni §§ 8 aamma 9 naapertorlugit Ikaarsaarianermi 
ataatsimiititaliaq qinersissaaq. 
 
Siulittaasumik qinersinermi inatsisip § 8, imm. 2 naapertorlugu taasinermi siullermi Ikaarsaariarnermi 
Ataatsimiititaliap ilaasortaani peqataasuni amerlanerussuteqavinnissaq piumasaqaatigineqarpoq, tassa 
ilaasortat tamarmiullutik peqataappata taasisut arfineq-pingasuusariaqarlutik. 
 
Taamatut amerlanerussuteqarneq anguneqanngippat, nutaamik taasineqassaaq. 
 
Aappassaanik taasinermi qineqqusaartut arlaat amerlanerussuteqarpat taasinermiluunniit tassani ataa-
siinnaq taaneqarsimappat, pineqartoq qinigaassaaq. 
 
Aappassaanik taasineq aamma aalajangiiffiunngippat, aappassaanik taasinermi amerlanerussuteqartut 
marluk taasissutigineqassapput, taakkulu (pingajussaanik) qinersinermi amerlaqatigiinnik qinerneqarpata 
makitsinikkut aalajangiiffigineqassallutik. 
 
Pingajussaanik qinersinermi taasisut naligiippata, makitsinikkut aalajangiisoqassaaq. 
 
Aalajangiineq 
Atassutip, Siumullu Hermann Berthelsen siunnersuutigaat. 
Taasinermi innersuussutigineqartoq akuersissutigineqarpoq.  
10-it akuersisut (Siumut, Atassut)  
5-it taaseqataanngitsut (Demokraatit, Inuit Ataqatigiit) 
 
 
Demokraatit, Inuit Ataqatigiilu Agathe Fontain siunnersuutigaat. 
Taasinermi innersuussutigineqartoq akuersissutigineqanngilaq.  
5-it akuersisut (Demokraatit, Inuit Ataqatigiit) 
8-t akerliusut (Siumiut, Atassut)  
2-t taaseqataanngitsut (Karl Lyberth, Morten Siegstad) 
 
 
Taamaalilluni Hermann Berthelsen siulitaasutut qinigaavoq. 

Imm. 03 Ataatsimiititalianut ilaasortassanik qinersinermut atatillugu qinerseqatigiinnissamik 
nalunaarnerit 

Inatsisartut inatsisaata nr. 20-ip novembarip 3-ani 1994-imeersup § 27 naapertorlugu ataatsimiititalia-nut 
il.il. marlunnik amerlanerusunilluunniit ilaasortaasussalinnut qinersinermi, ataatsimiititaliat ataa-siak-
kaarlugit taasisut amerlassusii tunngavigalugit agguaassineqassaaq. 
 
Ataatsimiititalianut il.il. siulittaasup pinngitsoorani ilaasortaaffigisassaanut ilaasortaasussanik qinersi-nermi, 
qinerseqatigiit amerlassusii tunngavigalugit agguaanermi, agguaanermi siulittaasoq qinerseqa-tigisaanut 
ilanngullugu naatsorsuineqassaaq (§ 27 imm. 2). 
 
Qinerseqatigiinnermi qanoq amerlassuseqarneq tunngavigalugu agguaaneq malittarisassat (§27 imm. 4) 
naapertorlugit d'Hondts-ip agguaariaasia toqqammavigineqassaaq: 
 
Ikaarsaariarnermi Ataatsimiititaliamut ilaasortat qinerseqatigiittussanut agguarneqassapput, qinersinermilu 
aalajangersimasumi qinerseqatigiinniat siulittaasumut qinerseqatigiinnertik nalunaarutigissallugu. Qinerse-
qatigiit amerlassusaat 1-mik, 2-mik, 3-mik il.il. avinneqartassapput. Tamatuma kingorna inernerisigut, 
qinerseqatigiit kimik toqqaasinnaanerisa tulleriiaarneri paasineqassapput. Inernerit 2 amerlanerusulluunniit 
naligiippata tulleriiaarineq makitsinikkut aalajangerneqassaaq. 
 
Qinerseqatigiit sinniisuutitassaasa amerlassusissaat aalajangerneqareerpat, qinerseqatigiit kikkut 
inissarititaminnut sorlernut toqqarsimallugit piaartumik borgmesterimut nalunaarutigissavaat. 
Qinerseqatigiit arlaata sinniisoqartitsisinnaanertik atorumanngippassuk, inissaalersut qinerseqatigiinnut 
sinneruttunut siuliani agguaaneq malillugu agguaanneqassapput. 
 
Aningaasaqarnermut ataatsimiititaliamik ataatsimiititalianillu ataavartunik pilersitsinermi imm. 08-14, 
sinniisussat peqatigitillugit toqqarneqassapput, taakkulu ataavartumik ilaasortaasup peqataasinnaan-
nginnerani ataatsimiigiaqquneqarsinnaassallutik. Aqutsinermut inatsimmi § 28, imm. 2 naapertorlugu, 
ataatsimiititaliani ataavartumik ilaasortaasut ataasiakkaarlugit aalajangersimasumik sinniisus-
saannik toqqaasoqassaaq. 
 
Aalajangiineq 
Siumut Atassullu taaseqatigiittassallutik nalunaaruteqarput, ilaasortat katillugit qulit. 
Demokraatit Inuit Ataqatigiillu taaseqatigiittassallutit nalunaaruteqarput, ilaasortat katillugit tallimat. 

Imm. 04 Siulittaasup tullianik aamma siulittaasup tulliata aappaannik qinersineq 

Qinersineq siulittaasumit qinigaaqqammersumit aqunneqassaaq, peqataanngippallu ilaasortamit 
siulittaasumik qinersinermut aqutsisumit aqunneqassalluni, aqutsinermullu inatsimmi § 8, imm. 4-mi 
malittarisassat naapertorlugit pissalluni. 
 
Aalajangiineq 
Siumup Atassutillu siulittaasup tullisaatut Karl Lyberth siunnersuutigaat. 
10-t akuersisut (Siumut, Atassut) 
5-it taaseqataanngitsut (Demokraatit, Inuit Ataqatigiit) 
 
Demokraatit Inuit Ataqatigiillu siulittaasup tullissaatut Mimi Karlsen siunnersuutigaat 
5-it akuersisut (Demokraatit, Inuit Ataqatigiit) 
10-t taaseqataanngitsut (Siumut, Atassut) 
 
Taamaalilluni siulittaasup tulliatut Karl Lyberth (S) toqqarneqarpoq. 
 
 
Siumup Atassutillu siulittaasup tulliata aappaattut Søren Alaufesen (A) siunnersuutigaat. 
Demokraatit Inuit Ataqatigiillu silittaasup tulliata aappaattut Mimi Karlsen (IA) siunnersuutigaat 
 
Makitsinermi (Peter Lennert) siulittaasup tulliata aappaattut Søren Alaufesen (A) toqqarneqarput. 

Imm. 05 Ikaasaariarnermi ataatsimiititaliami suleriaasissaatut siunnersuut - siullermeernera 

Journalnr. 01.00.03 
 
Tunuliaqutaq 
Kommunini suliassaqarfiit aaqqissuuteqqinneqarnerat pillugu Inatsisartut inatsisaat nr. 14 novembarip 
19-ni 2007-imeersup § 10, imm. 1-a naapertorlugu Ikaarsaariarnermi ataatsimiititaliap kommunemut 
kattuttumut aqutsinermi ileqqoreqqusassaq suleriaasissarlu kommunalbestyrelsit, nunaqarfinni 
aqutsisut il.il. pillugit Inatsisartut inatsisaanni § 2 malillugu suliarissavai. 
 
Siunnersuut saqqumiunneqartoq, annertunertigut nalinginnaasumik suleriaasissamut 
naapertortuuvoq, tassa Namminersornerullutik Oqartussat nassiussaat Sisimiut Kommuneanut 
naleqqussarlugu. 
 
Suleriaasissat Ikaarsaariarnermut ataatsimiititaliamut aalajangiiffissatut ingerlatinneqartussaavoq, 
tassanilu marloriarlugu suliarineqassalluni. 
 
Ikaarsaariarnermi ataatsimiititaliap siullermeerlugu suleriarinnereerneratigut siunnersuutigineqassaaq, 
aappassaaniinnginnerani suliaq aningaasaqarnermut ataatsimiititaliamut ingerltinneqassasoq. 
 
Maleruagassatigut tunngavik  
Kommunini suliassaqarfiit aaqqissuuteqqinneqarnerat pillugu Inatsisartut inatsisaat nr. 14, 19. 
november 2007-imeersup § 10-ani imm. 1. 
 
Inatsisartut inatsisaat nr. 20 novembarip 3-ani 1994-imeersoq, kommunalbestyrelsit, nunaqarfinni 
aqutsisut il.il. pillugit inatsisartut inatsisaatigut nr. 6 juunip 12-ni 1995-imeersukkut § 2-mi, imm.3-
kkut allanngortinneqartoq. 
 
Innersuussut 
Suleriaasissatut nutaatut siunnersuutip ikaarsaariarnermi ataatsimiititaliami   
siullermeerneqarnissaa innersuussutigineqassaaq, suliallu ikaarsaariarnermi ataatsimiititaliami 
aappassaaneerneqannginnerani aningaasaqarnermut ataatsimiititaliamut ingerlatinneqarnissaa 
siunnersuutigalugu. 
 
Aalajangiineq 
Innersuussutigineqartoq akuersissutigineqarpoq. 
 
Ilanngussaq 
1. Ikaarsaariarnermi ataatsimiititaliap suleriaasissaatut siunnersuut 

Imm. 06 ”Qeqqani kommunemi” ikaarsaariarnermi ataatsimiititaliami aqutsinermik 
ileqqoreqqusassatut siunnersuut - siullermeernera 

Journalnr. 01.00.01 

Tunuliaqutaq 
Kommunini suliassaqarfiit aaqqissuuteqqinneqarnerat pillugu Inatsisartut inatsisaat nr. 14 novembarip 
19-ni 2007-imeersup § 10, imm. 1-a naapertorlugu Ikaarsaariarnermi ataatsimiititaliap kommunemut 
kattuttumut aqutsinermi ileqqoreqqusassaq suleriaasissarlu kommunalbestyrelsit, nunaqarfinni 
aqutsisut il.il. pillugit Inatsisartut inatsisaanni § 2 malillugu suliarissavai. 
 
Kommunalbestyrelsit, numaqarfimmi aqutsisut il.il. pillugit inatsisip § 2, imm. 1-ani 
takuneqarsinnaavoq: ”Kommunit aqunneqarnerat pillugu malittarisassat erseqqinnerusut 
aalajangersarneqassapput aqutsinissamik ileqqoreqqusami kommunalbestyrelsimit 
akuerineqarsimasumi. Aqutsinissamik ileqqoreqqusassamut aammalu ileqqoreqqusami 
allannguutissatut siunnersuutit kommunalbestyrelsimi marloriarlugit ataatsimiissutigineqassapput 
sivikinnerpaamik ullunik 14-inik akunnequteqartunik”. 
 
Maleruagassatigut tunngavissat 
Kommunini suliassaqarfiit aaqqissuuteqqinneqarnerat pillugu Inatsisartut inatsisaat nr. 14, 19. 
november 2007-imeersumi § 10-mi imm. 1. 
 
Kommunalbestyrelsit, nunaqarfinni aqutsisut il.il.pillugit inatsisartut inatsisaat nr. 20, 3. november 
1994-imeersoq, Kommunalbestyrelsit, nunaqarfínni aqutsisut il.il.pillugit inatsisartut inatsisaatigut nr. 
6-ikkut, 1995-imi juunip 12-ianeersukkut allanngortinneqartumi § 2-mi imm. 3.  
 
Pissutsit atuuttut 
Ukiup matumap naanissaata tungaanut maannakkut kommunalbestyrelsiusup nunaqarfinni aqutsisut 
ingerlanneqarnerannut suli akisussaasuummata, nunaqarfimmi aqutsisut ukioq manna 
ilanngunneqanngillat. Ikaarsaariarnermi ataatsimiititaliaq ukiup naanerani atuukkunnaarluni 2009-mi 
januaarip aallaqqaataani kommunalbestyrelsinngorpat, nunaqarfimmi aqutsisut ilanngullugit nutaamik 
aqutsinermi ileqqoreqqusaliortoqassaaq. 
 
Innersuussut  
Aqutsinermi inatsisissatut siunnersuut ikaarsaariarnermi ataatsimiititaliamit siullermeertumik 
suliarineqarnissaa innersuussutigineqarpoq, matumanilu siunnersuutigineqarluni ikaarsaariarnermi 
ataatsimiititaliamit aappassaanik suliarineqarnissaa sioqqullugu aningaasaqarnermut 
ataatsimiititaliamut suliassanngorlugu ingerlateqqinneqassasoq. 
 
Aalajangiineq 
Imm. 14-ip immikkut ataatsimiititaliaanera allanngortissaaq ataavartumik ataatsimiititalianngorlugu. 
 
Innersuussutigineqartoq akuersissutigineqarpoq. 
 
Ilanngussaq 
1. Qeqqani kommunemi ikaarsaariarnermi ataatsimiititaliami aqutsinermi ileqqoreqqusassatut 

siunnersuut  

Imm. 07 Kommunerujussuanngornissami politikkikkut allaffissornikkullu 
aaqqissuussaanikkut periarfissat pillugit allakkiap paasissutissiissutiginera 

Journalnr. 00.06.00 

Tunuliaqutaq 
Kommunini suliassaqarfiit aaqqissuuteqqinneqarnerat pillugu Inatsisartut inatsisaat nr. 14 novembarip 
19-ni 2007-imeersoq naapertorlugu, Ikaarsaariarnermi ataatsimiititaliap suliassaasa annertuut 
ilagivaat kommunit kattunnissaasa aaqqissuunnissaat, peqatigitillugu aamma Ikaarsaariarnermi 
ataatsimiititaliap kommunemi nutaami januaarip 1-ani 2009-mi aallartittussami pisariaqartutigut 
aalajangiisartussaavoq. Taamatuttaaq Ikaarsaariarnermi ataatsimiititaliap siunissami allaffissornikkut 
aaqqissuussinissaq sumilu inissisimanissaa aalajangiiffigisussaavai. Tamakku tunuliaqutaralugit 
Sisimiut Kommuneani Pisortaanerup sulisuisa Kommuunerujussuanngornissami politikkikkut 
allaffissornikkullu aaqqissuussaanikkut periarfissat pillugit allakkiap paasissutissiissutigineranut 
allakkiaq suliarisimavaat. 
 
Maleruagassatigut tunngavissaq 
Kommunini suliassaqarfiit aaqqissuuteqqinneqarnerat pillugu Inatsisartut inatsisaat nr. 14 novembarip 
19-ni 2007-imeersoq. 
 
Pissutsit atuuttut 
Ullumikkut Sisimiut Maniitsullu kommuniini allaffeqarfiit imminnut atuummassuteqaratik 
assigiingissuteqarlutillu ingerlatsiviupput, ataatsimulli kattunneqassallutik januaarip 1-ani 2009-mi. 
Qaammatit arfineq-pingasut sivisugisassaanngitsullu kattunnissamut piareersarfissaapput. 
 
Aningaasaqarnikkut allaffissornikkullu kingunerisinnaasai 
Massakkut aningaasaqarnikkut allaffissornikkullu kingunerisinnaasai taaneqarsinnaanngillat. 
 
Allaffeqarfiup naliliinera 
Allaffeqarfik naliliivoq, aaqqissuussinissamik modellit Ikaarsaariarnermut ataatsimiititaliamut 
paasissutissiissutigineqassasut. Kingusinnerusukkut politikkikkut allaffissornikkullu siunissami 
aaqqissuussinissaq pillugu isumasioqatigiittoqarsinnaanera oqallisigineqassaaq. 
 
Innersuussut 
Kommuunerujussuanngornissami politikkikkut allaffissornikkullu aaqqissuussaanikkut periarfissat 
pillugit allakkiap paasissutissatut Ikaarsaariarnermilu ataatsimiititaliami politikkerinut nutaanut 
piukkoorutissatut tiguneqarnissaa innersuussutigineqassaaq. 
 
Aalajangiineq 
Oqaaserineqartut ilanngullugit tusaatissatut tiguneqarpoq. 
 
Ilanngussaq 
1. Kommuunerujussuanngornissami politikkikkut allaffissornikkullu aaqqissuussaanikkut periarfissat. 

Imm. 08 Aningaasaqarnermut ataatsimiititaliami ilaasortanik qinersineq 

Ataatsimiititaliaq aqutsinermut inatsimmi § 18 naapertorlugu pilersinneqarpoq. 
 
Ataatsimiititaliami ilaasortat tassaassapput siulittaasoq, taannalu ataatsimiititaliami siulittaasuussalluni, 
kiisalu Ikaarsaariarnermi Ataatsimiititaliami ilaasortat allat sisamat. 
 
Aalajangiineq 
Siumup Atassutillu toqqarpai: 
Hermann Berthelsen (S) 
Karl Lyberth (S) sinniisussaralugu Evelyn Frederiksen (S) 
Karl Davidsen (A) sinniisussaralugu Bitten Heilmann (A) 
Søren Alaufesen (A) sinniisussaralugu Morten Siegstad (S) 
 
Demokraatit Inuit Ataqatigiillu toqqarpaat: 
Katrine Larsen Lennert (IA) sinniisussaralugu Mimi Karlsen (IA) 
 
 
 
 

 
Imm. 09 Aatsitassanut Attaveqaqatigiinnermullu ataatsimiititaliamut ilaasortanik qinersineq 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 18 naapertorlugu 
pilersinneqarluni. 
 
Ikaarsaariarnermi Ataatsimiititaliamut ilaasortat tallimat toqqassavai. 
 
Aalajangiineq 
Bilha Andersen makitsisoq 
 
Siumup Atassutillu toqqarpai: 
Karl Lyberth (S) sinniisussaralugu Efraim Olsen (S) 
Morten Siegstad (S) sinniisussaralugu Alfred Olsen (S) 
Hans Frederik Olsen (S) sinniisussaralugu Evelyn Frederiksen (S) 
Søren Alaufesen (A) sinniisussaralugu Karl Davidsen (A) 
 
Demokraatit Inuit Ataqatigiillu toqqarpaat: 
Palle Christiansen (D) sinniisussaralugu Mimi Karlsen (IA) 

Imm. 10 Teknikkimut Avatangiisinullu ataatsimiititaliamut ilaasortanik qinersineq 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 18 naapertorlugu 
pilersinneqarluni. 
 
Ikaarsaariarnermi Ataatsimiititaliamut ilaasortat tallimat toqqassavai. 
 
Aalajangiineq 
Jørgen Olsen makitsisoq 
 
Siumup Atassutillu toqqarpai: 
Karl Davidsen (A) sinniisussaralugu Søren Alaufesen (A) 
Hans Frederik Olsen (S) sinniisussaralugu Karl Lyberth (S) 
Morten Siegstad (S) sinniisussaralugu Alfred Olsen (S) 
 
Demokraatit Inuit Ataqatigiillu toqqarpaat: 
Palle Christiansen (D) sinniisussaralugu Beathe Poulsen (IA) 
Mimi Karlsen (IA) sinniisussaralugu Agathe Fontain (IA) 
 
 
 
 
 
Imm. 11 Inuussutissarsiutinut Suliffissaqartitsiniarnermull ataatsimiititaliamut ilaasortanik 

qinersineq 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 18 naapertorlugu 
pilersinneqarluni. 
 
Ikaarsaariarnermi Ataatsimiititaliamut ilaasortat tallimat toqqassavai. 
 
Aalajangiineq 
Hans Poulsen makitsisoq 
 
Siumup Atassutillu toqqarpai: 
Alfred Olsen (S) sinniisussaralugu Morten Siegstad (S) 
Efraim Olsen (S) sinniisussaralugu Hermann Berthelsen (S) 
Søren Alaufesen (A) sinniisussaralugu Hans Frederik Olsen (S) 
Evelyn Frederiksen (S) sinniisussaralugu Bitten Heilmann (A) 
 
Demokraatit Inuit Ataqatigiillu toqqarpaat: 
Agathe Fontain (IA) sinniisussaralugu Mimi Karlsen (IA) 

Imm. 12 Ilaqutariinnut ataatsimiititaliamut ilaasortanik qinersineq 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 18 naapertorlugu 
pilersinneqarluni. 
 
Ikaarsaariarnermi Ataatsimiititaliamut ilaasortat tallimat toqqassavai. 
 
Aalajangiineq 
Nikolaj Kreutzmann makitsisoq 
 
Siumup Atassutillu toqqarpai: 
Bitten Heilmann (A) sinniisussaralugu Evelyn Frederiksen (S) 
Alfred Olsen (S) sinniisussaralugu Karl Lyberth (S) 
Efraim Olsen (S) sinniisussaralugu Morten Siegstad (S) 
 
Demokraatit Inuit Ataqatigiillu toqqarpaat: 
Mimi Karlsen (IA) sinniisussaralugu Katrine Larsen Lennert (IA) 
Agathe Fontain (IA) sinniisussaralugu Beathe Poulsen (IA) 
 
 
 
 
 
Imm. 13 Ilinniartitaanermut Kulturimut Sunngiffimmullu ataatsimiititaliamut ilaasortanik 

qinersineq 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 18 naapertorlugu 
pilersinneqarluni. 
 
Ikaarsaariarnermi Ataatsimiititaliamut ilaasortat tallimat toqqassavai. 
 
Aalajangiineq 
Paninnguaq Olsen makitsisoq 
 
Siumup Atassutillu toqqarpai: 
Søren Alaufesen (A) sinniisussaralugu Bitten Heilmann (A) 
Evelyn Frederiksen (S) sinniisussaralugu Alfred Olsen (S) 
Morten Siegstad (S) sinniisussaralugu Hans Frederik Olsen (S) 
 
Demokraatit Inuit Ataqatigiillu toqqarpaat: 
Beathe Poulsen (IA) sinniisussaralugu Mimi Karlsen (IA) 
Katrine Larsen Lennert (IA) sinniisussaralugu Agathe Fontain (IA) 

Imm. 14 Namminersornerullutik Oqartussanit suliassanik tigusinissamik ataatsimiititaliamut 
ilaasortanik qinersineq 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 18 naapertorlugu 
pilersinneqarluni. 
 
Ikaarsaariarnermi Ataatsimiititaliamut ilaasortat tallimat toqqassavai. 
 
Aalajangiineq 
Camilla Frederiksen makitsisoq 
 
Siumup Atassutillu toqqarpai: 
Morten Siegstad (S) sinniisussaralugu Evelyn Frederiksen (S) 
Alfred Olsen (S) sinniisussaralugu Efraim Olsen (S) 
Bitten Heilmann (A) sinniisussaralugu Karl Davidsen (A) 
Karl Lyberth (S) sinniisussaralugu Hermann Berthelsen (S) 
 
Demokraatit Inuit Ataqatigiillu toqqarpaat: 
Katrine Larsen Lennert (IA) sinniisussaralugu Mimi Karlsen (IA) 
 
 
 
 
 

Imm. 15 Kalaallit Nunaanni Kommuneqarfiit Kattuffianni aallartitat ataatsimiittarnissaannut 
aallartitassanik qinersineq 

Ilaasortat pingasut sinniisussallu pingasut Ikaarsaariarnermi Ataatsimiititaliamit toqqarneqassapput  
Kattuffiup malittarisassaani § 17, imm. 1 malillugu 
 
”2008-mi kommunalbestyrelsinut qinersisoqareerniariarpat ikaarsaariarnermi ataatsimiititaliat 
aallartitanik taasisinnaasunik 3-nik qinersissapput. Taassuma saniatigut kommunimi innuttaasut 
amerlassusiisa 10.000-inik aallartitsineri tamaasa aallartitamik ataatsimik qinersisoqassaaq. 
Tamatuma peqatigisaanik ikaarsaariarnermi ataatsimiititaliat aallartitat sinniisussaannik qinersis-
sapput.” 
 
Aalajangiineq 
Siumup Atassutillu toqqarpai: 
Evelyn Frederiksen (S) sinniisussaralugu Morten Siegstad (S) 
Karl Davidsen (A) sinniisussaralugu Søren Alaufesen (A) 
 
Demokraatit Inuit Ataqatigiillu toqqarpaat: 
Katrine Larsen Lennert (IA) sinniisussaralugu Mimi Karlsen (IA) 

Imm. 16 Ikaarsaariarnissami ataatsimiititaliap 2008-mi missingersuutissai 

Journalnr. 06.01.01 

Tunuliaqutaq 
Ikaarsaariarnissami aaatsimiititaliaq maajip 1-aniit decembarip 31-anut 2008-mi atuutissaaq. 
Naalakkersuisut kommunit nutaat tamaasa ikaarsaariarnermi ataatsimiititaliaqarnissaannut 2 mio. 
koruuninik aningaasaliiffigivai. Ingerlatsiviup, amerlanerussuteqartut arfinilinnik 
ataatsimiittaliaqarnissaa innersuussutigissagaat naatsorsuutigalugu, ikaarsaariarnermi 
ataatsimiititaliamut ingerlatsinikkut missingersuutissaannik siunnersuusiorpoq.  
 
Malittarisassatigut tunngavissat 
Kommunini suliassaqarfiit aaqqissuuteqqinneqarnerat pillugu Inatsisartut inatsisaat nr. 14 novembarip 
19-ni 2007-imeersup § 12-ani aalajangersagaavoq, ikaarsaariarnermut ataatsimiititaliami ilaasortat 
kommunalbestyrelsit, nunaqarfinni aqutsisut il.il. pillugit Inatsisartut inatsisaanni § 17 aamma § 37, 
taamatullu kommunalbestyrelsinut nunaqarfinnilu aqutsisunut ilaasortanik il.il. kiisalu borgmesterinik 
borgmesterillu tulliinik akissarsiaqartitsineq pillugu Namminersornerullutik Oqartussat nalunaarutaat 
nr. 35 oktobarip 5-ini 2001-meersoq naapertorlugit akissarsiaqartinneqassasut. 
 
Pissutsit atuuttut 
Nalunaarutip nr. 35-imi oktobarip 5-ini 2001-meersumi aalajangigaavoq, 
§ 1 kommunalbestyrelsimut ilaasortat 
Kommunalbestyrelsimi ilaasortat ukiumut 37.500 koruuninik aalajangersimasumik 
akissarsiaqartinneqassasut, kiisalu 
Kommunalbestyrelsimi ilaasortat aningaasaqarnermut ataatsimiititaliamut ataatsimiititaliamulluunniit 
allamut ilaasortaajutigisut 75.000 koruuninik ukiumut akissarsiaqartinneqassallutik. 
§ 3 ataatsimiititaliat siulittaasui 
Kommunalbestyrelsip aalajangersinnaavaa, kommunalbestyrelsip ataatsimiititaliaani siulittaasut 
ilassutaasunik tunineqassasut. 
Imm. 2. Kommunep ataatsimiititaliat siulittaasuinut ilasssutaasutut aningaasartuutai annerpaamik 
ukiumut 220.000 koruuniussapput. Kommunalbestyrelsimi ilaasortaq ataatsimiititaliamut ataatsimut 
arlalinnulluunniit siulittaasuusoq annerpaamik ukiumut 85.000 koruuninik pissarsisinnaavoq. 
 
§§ 13, 14 aamma 15 Borgmesterinik brogmesterillu tulliinik akissarsiaqartitsineq 
§ 13. Borgmesterip akissarsiassai kommunalbestyrelsip brogmesterip atuuffiata iluani atuuttussatut 
aalajangersartassavai. 
§ 14. Akissarsiat annerpaamik annertussuseqarsinnaapput tjenestemandit akissaateqarfiinut, 
Ilinniagartuut Kattuffiat/Akademikernes Sammenslutning i Grønland (AS-G)-ip isumaqatigiissutaani 
akissaateqarfinni ataani taaneqartuni, tapisiat nalinginnaasut aamma feeriartarneq pillugu inatsisit 
malillugit immikkut feeriartnersiat ilanngullugit, makku malillugit: 
 
Inuit nalunaarsorsimaffianni innuttaasut januaarip 1-ani allattorsimasut Akissaateqarfik 
0-2.000 36  
2.001- 5.000  37 
5.001- 38 

Imm. 2. Kommunalbestyrelsip aalajangersinnaavaa borgmesterit akissarsiai tapeqartinneqassasut 
annertussusissarititaasut, Kalaallit Nunaanni Kommuneqarfiit Kattuffiata Naalakkersuisullu 
isumaqatigiissutaat malillugit imatut amerlassuseqartunik: 
 
Inuit nalunaarsorsimaffianni innuttaasut januaarip 1-ani allattorsimasut Aningaasartai 
0 - 1.500 kr. 38.700 
1.501 - 3.000 kr. 58.050 
3.001 - 10.000 kr. 101.580 
10.001 - kr. 153.820  
Imm. 3. Tapiliussat ukiumoortuupput 1. april 1991-imi aingaasat nalinginit tunngaveqarput, 
iluarsineqartassallutillu piffissat aalajangersimasut atorlugit aammalu annertussusilerlugit 
tjenestemandinut immikkut tapiliussat Ilinniagartuut Kattuffiat/ Akademikernes Sammenslutning i 
Grønland (AS-G)-ip isumaqatyigiissutaat malillugu. 
Imm. 4. Borgmesterip akissarsiai tunniunneqartassapput tjenestemandit qaammammusiallit 
akissarsiaasa tunniunneqartarnerattut Ilinniagallit Kattuffiat/ Akademikernes Sammenslutning i 
Grønland (AS-G)-ip isumaqatigiissutaat malillugu. 
Imm. 5. Borgmesterit Naalakkersuisut akuersisimatinnagit akissarsiamik saniatigut kommunimi 
suliarititanut allanut akissarsiaqarsinnaanngillat. 

§ 15. Borgmesterip tullii kommunini ataatsimik borgmesterimut tullilinni aamma kommunini 
borgmesterip tulliinik marlunnik peqarfilinni borgmesterip tullia siulleq kommunalbestyrelsip 
aalajangiineratigut ukiut tulliinut aningaasanut missingersuusiornermut atasumik aalajangersimasumik 
akissarsiaqartinneqarnissaa aalajangerneqarsinnaavoq §§ 1-imiit 3-mut taaneqartuni akissarsiarititat 
saniatigut, annerpaamikborgmesterip akissarsiaasa 15 pct.-ianinik. 
Imm. 2. Borgmesterip tullia imm. 1 naapertorlugu aalajangersimasumik akissarsiaqanngitsoq 
akissarsisinneqarsinnaavoq piffissami borgmestertut atuuffigisami, pineqartoq kommunalbestyrelsimit 
peqquneqaruni aqutsinermik inatsimmi § 36, imm. 2 naapertorlugu borgmesterip suliai pisussaaffiilu 
tamaasa isumageqqullugit. 
Imm. 3. Imm. 2 malillugu aatsaat akissarsisitsisoqarsinnaavoq pineqartoq borgmesteritut taartaalluni 
atuussimappat qaammatisiutit ukiut malillugu ukiup ataatsip ingerlanerani katillugit amerlanerpaamik 
ulluni 15-ini. 
Imm. 4. Imm. 3-mi aalajangersakkap saniatigut imm. 2 malillugu taartaalluni atuunnermi 
akissarsisitsisoqartassaaq maleruagassat AS-G-mi atorfinni akissarsiat pillugit maleruagassanut 
naapertuuttut malillugt. 
Oqarasuuaatinut tapiissutit akit atuuttut 169,45 koruuniusut naapertorlugit ilaasortanut 
tunniunneqartarpoq tamatumalu saniatigut 113,88 koruunit ataatsimiititaliani siulittaasunut. Tmakku 
saniatigut allaffissonremut atugassatut killiliussatut 20.000 koruunit immikkoortinneqartarlutik. 
 
Aningaasaqarnikkut allaffissornikkullu kingunerisinnaasai 
Aningaasaqarnikkut kingunerisinnaasai ingerlatsiviup naatsorsorpai, tamatumani ikaarsaariarnermi 
ataatsimiititaliaq akissarsiat annerpaaffissaannik ataatsimiititaliallu siulittaasuisa ataatsimiititaliani 
allani periutsit assigalugit akissarsiaqartitaanissaat, tassa 220.000 koruunit ataatsimiititaliani 
siulittaasussanut arfinilinnut agguarlugit, ukiumut inummut ataatsimut 36.600 koruuninik 
tunineqarnissaat naatsorsuutigalugu. 
Akissarsiaqartitsinerup aningaasartuutillu allat aningaasaqarnikkut ataatsimut kingunerisinnaasai 
ilanngussaq 1-mi takuneqarsinnaapput. 

Allatseqarfiup aningaasaqarnermullu allatseqarfiup oqaaseqaataat 
Ikaarsaariarnermi ataatsimiititaliamut aningaasartuutit missingersuusiorlugillu naatsorsuutiniut 
ikkutissapput Sisimiut Kommuneani missingersuutinut naatsorsuutinullu kontomi 10-01-04 
ikaarsaariarnermut ataatsimiititaliamut ilanngutissapput. Taamatuttaaq Namminersornerullutik 
Oqartussanit utertitat Sisimiut Kommuneata naatsorsuutaanut isertitatut ikkutissapput immikkullu 
naatsorsuusiorneqarlutik. 
 
Allaffeqarfiup naliliinera 
Ingerlatsivik naliliivoq, ikaarsaariarnermi ataatsimiititaliap killiliussatut immikkoortitat 2 mio. 
koruuniusut naammattusaarnissat ajornakusuussasoq. Taamaammat taperserlugu 
innersuussutigineqassaaq, angalanissat sapinngisamik tulliuttutut killilersimaarniarneqassasut, 
ataatsimiititaliaq aallarnisareeruni ataatsimiinnissami amerlanersaat iliuusissallu allat videokonference 
atorlugu ingerlanniassagai. 
Ingerlatsivik Nunami namminermi pissutsinut allaffeqarfik attaveqarfigivaa paasiniarlugu, akissarsiat 
tungaasigut borgmesterinik borgmesterillu tulliinik akissarsiaqartitsineq pillugu 
Namminersornerullutik Oqartussat nalunaarutaat nr. 35 oktobarip 5-ini 2001-meersup 
allannguuteqartinneratigut suut allannguutaassanersut naatsorsuutigineqassanersoq. Nunami 
namminermi pissutsinut allaffeqarfik apriilip 16-ni mail-ikkut akissuteqarpoq, massakkut 
tamakkunuuna paasissutissiisinnaanngikkallarlutik. 
Ingerlatsiviup nalilerpaa, ataatsimiititaliani siulittaasut akissarsiassaat ataatsimiititaliat akisussaaffii 
aalajangersaaffigineqareerpata aatsaat aalajangiiffiussariaqartut, taamaalilluni maajip 1-ani 2008-miit 
utimoortumik iluarsiiffigisassanngorlugit. 
 
Innersuussut 
Ingerlatsiviup innersuussutigissavaa, 2008-mut ikaarsaariarnermut ataatsimiititaliamut 
missingersuutissatut siunnersuut akuereqqullugu. 
 
Aalajangiineq 
Innersuussutigineqartoq akuersissutigineqarpoq. 
 
Ilanngussaq 
1. Ikaarsaariarnermi ataatsimiititaliap 2008-mut missingersuutissaatut siunnersuut 

Imm. 17 Kommunemi pisortaanertut atorfiup allagarsiunnissaa 

Journalnr. 03.02 

Tunuliaqutaq 
Inatsisartut inatsisaat nr. 14. novembarip 19-ni 2007-imeersup § 17 imm. 2 aamma 3 naapertorlugu 
Ikaarsaariarnermi ataatsimiititaliaq siunissami allaffissornikkut aaqqissuussinissamik 
aalajangiisussaavoq, kommunimilu nutaami allaffeqarfeqarnissaaq piareersarlugu sulisut pisortassaat 
naammattut atorfinitsissallugit. 
 
Sisimiut Maniitsullu kommuniisa kattunnissaannut atatillugu Politikkikkut aqutsisut aalajangiipput, 
kommunemi pisortaaninngortussaq sapinngisamik piaartumik atorfinitsinneqassasoq, taamaalilluni 
kommunemi nutaami allaffeqarfissamik ineriartortitsinissami aaqqissuussinissamilu 
siuttuusinnaaqqullugu. Tassunga atatillugu Allaffissornikkut aqutsisut kommunemi pisortaanertut 
atorfissap inuttassarsiuunnissaanut allagarsiussassaq suliarisimavaat. 
 
Malittarisassatigut tunngavissaq 
Kommunini suliassaqarfiit aaqqissuuteqqinneqarnerat pillugu Inatsisartut inatsisaat nr. 14 novembarip 
19-ni 2007-imeersoq. 
 
Pissutsit atuuttut 
Ikaarsaariarnissamut ataatsimiititaliaq kattussuunnissamut siunnersortit marluk saniatigut 
sulisoqanngilaq, aappaa Sisimiuniilluni aappaalu Maniitsumiilluni, taamaalilluni Ikaarsaariarnermi 
ataatsimiititaliaq maajimi 2008-mi sulileruni allaffissornikkut pisortassaqarani, ullumikkut Maniitsup 
Sisimiullu kommuneni kommunemi pisortaanerup saniatigut. Kommuunerujussuassap 
pilersinneqarnissaani sorpassuartigut aaqqissuussinerit pisussaapput, peqatigitillugulu 
Namminersornerullutik Oqartussat suliassaataanik kommuunerujussuarmi tigusisoqassalluni. 
Ikaarsaariarnermi ataatsimiititaliap atorfinitsitinissami allagarsiussassap imarisassaa akuerisussaavaa, 
tamatumalu kingorna kommunemi pisortaanissamik atorfinitsitissalluni. 
 
Aningaasaqarnikkut allaffissornikkullu kingunerisinnaasai 
Massakkut aningaasaqarnikkut allaffissornikkullu kingunerisinnaasai taaneqarsinnaanngillat. 
 
Allaffeqarfiup naliliinera 
Allaffeqafik isumaqarpoq, kommunemi pisortaaninngortussaq piaartumik 
atorfinitsinneqartariaqartoq, taamaalilluni Ikaarsaariarnermi ataatsimiititaliami allaffissornikkut 
siuttuusinnaaqqullugu. 
 
Innersuussut 
Kommunemi pisortaanissatut atorfimmut inuttassarsiuussinissami allagarsiussassaq 
akuersissutigineqassaaq, piaarnerpaamillu allagarsiullugu. 
 
Aalajangiineq 
Pisortaanertut atorfinitsitassap aningaasaqarnermut tunngasunik ilisimasaqarluarnissaa 
piumasaqaatinut ilanngunneqassaaq. 
Atorfimmut qinnuteqarfissamut maajip 19-at 2008 killigititaavoq. 
Innersuussutigineqartoq akuersissutigineqarpoq. 
 
Ilanngussaq 
1. Atorfik pillugu allagarsiussassaq 

Imm. 18 Ikaarsaariarnermi Ataatsimiititaliap aningaasaqarnermullu ataatsimiititaliap 2008-mi 
ataatsimiiffissaat 

Journalnr. 01.01.01 

2008-p sinneranut ataatsimiiffissatut pilersaarutissat ikaarsaariarnermi ataatsimiititaliamut maajip 20-
ni 2008-mi saqqummiunneqassapput. 
 
Innersuussut  
Ikaarsaariarnermut ataatsimiititaliamut innersuussutigineqassaaq, ataatsimiinnissat pisussallu allat 
tulliuttutut pinissaat akuersissutigissagaa. 
 
Økonomiudvalget Ikaarsaariarnermi Ataatsimiititaliap  
13. maj 20. maj 
 21.-22. maj 2008 Ikaarsaariarnermi 

Ataatsimiititaliamut ilaasortat nutaat pikkorissar-
nissaat  

 Sap.ak. 24. 9.-14. juni  
Sisimiuni Maniitsumilu nunaqarfinnut tamanut 
angalanissaq (Sisimiuniit aallarluni) 

 
Aalajangiineq 
Innersuussutigineqartoq akuersissutigineqarpoq. 
 
Ilanngussaq 
1. 2008-imut qaammatisiutit 
2. Maniitsumi KB aamma ØU-p ataatsimiiffissai 
3. Sisimiuni KB aamma ØU-p ataatsimiiffissai 

Imm. 19 Tamalaat 

Ikaarsaariarnermi Ataatsimiititaliami ataatsimiititaliani ataavartuni allatsissatut toqqarneqartut 
siulittaasup nalunaarutigai. 
 
• Aningaasaqarnermut ataatsimiititaliami: Mogens Hansen aamma Paneeraq Olsen 
• Aatsitassanut Atortulersuuteqarnermullu ataatsimiititaliami: Laust Løgstrup 
• Teknikkimut Avatangiisinullu ataatsimiititaliami: Juunip aallaqqaataata tungaaanut 

inuttaqanngikkallarpoq. 
• Inuussutissarsiutinut Suliffissaqarniarnermullu ataatsimiititaliami: Hans Henrik Olsen 
• Ilaqutariinnut ataatsimiititaliami: Janne Lindblad 
• Ilinniartitaanermut Kulturimut Sunngiffimmullu ataatsimiititaliami: Mads Pihl Rasmussen 
• Namminersornerullutik Oqartussanit suliassanik tigusinissamik ataatsimiititaliami: Hans Henrik 

Olsen 
 
 
Ikaarsaariarnermi Ataatsimiititaliami gruppeformandit: 
Atassummiit: Søren Alaufesen 
Inuit Ataqatigiinniit: Katrine Larsen Lennert 
Siumumiit: Evelyn Frederiksen 
Demokraatiniit: Palle Christiansen 
 
 
Partiinit tamanit gruppeformandit qinigaasunut tamanut pilluaqqussuteqarpoq. 
 
 
 
 
Ataatsimiinneq naammassivoq nal. 10.12 
 
 
 
 
 


